
Abarrotsen ekitaldiak 2005-2006 ikastur tean 

 

1. Abarroskideak Lauaxetaren omenezko kontzer tuan 

 

2005eko urriaren 26an “Lauaxeta gogoratuz”  izeneko kantaldia izan zen Gayarre Antzokian 

Antton Valverderen eskutik Kontzertu hunkigarria izan zen non Lauaxetaren hainbat olerki 

musikatuak entzuteko parada izan baikenuen. 

Kontzertuaren ostean argazkitxo hau atera genuen Gayarre antzokiaren sarreran. 

Abarroskideak Gayarre antzokian (Argazkia, Asier Barandiaran) 

2. Txalapar ta tailer ra 

 

2006ko martxoaren 11 eta 18an aurtengo txalaparta-tailerraren bigarren edizioa egin zen gure 

campuseko polikiroldegian. Hamasei ikaslek hartu zuten parte eta dezente aurreratu zuten ttuttun-

ttunttun eta ttakun-ttakunen artean. 

 

 



3. Anar i abeslar i eta bere taldearen kontzer tua 

 Martxoaren 29an Anariren kontzertua izan genuen Zientzien Eraikineko Ekitaldi Aretoan. 

Zebra izeneko bere azken diskoaren kantak izan genituen entzungai. Azpeitiar honen abotsa zein 

gitarrak eta bere taldearen hotsak bete zuten areto hura ordu eta erdiz. Kontzertua bukatzean, jendea 

“beste bat”  hasi zen esaten eta beste kanta pare batekin eman zitzaion bukaera ekitaldiari. 

Askorentzat aurreneko aldia zen bere musika entzuten zuena eta balorazio positiboa egin zuten. 

 

 

(Argazkia, Manuel Castells) 

 

 

 



4. Javier  Santxotenaren testigantza eta bere museoa 

 

Martxoaren 30ean Euskal Herrian egiten den artearekin izan genuen zita bat izan ere Javier 

Santxotena eskulturagilea etorri zitzaigun bere ibilbide artistikoaren berri ematera eta bere artearen 

giltzarriak zeintzuk diren ere azaltzera. Hizlariaren ustez, bere lanak arrazionalismo eta 

organizismoaren ardatzetatik ulertzen dira. Arizkunen dagoen eta bere abizena daraman parke-

museo bat dago, eta bertan bere buru erraldoiak ikusten ahal dira, besteak beste, Euskal Herriaren 

historian garrantzitsuak izan diren pertsonai zenbaiti eskainiak. Oteizarekin izan zituen artezko 

harremanak kontatu zizkigun eta egurra erabiltzearen zergatiak azaldu ere.  

Hitzaldiaren beste zutabe garrantzitsu bat agoteen kontuak izan ziren; izan ere, bera agoteen 

ondorengoa da. Arizkunen ere garai bateko agote batzuen auzo baten aztarnak daude oraindik orain. 

Jazarria izan den giza talde honen memoria historikoa berreskuratzen ari da eta horretaz luze 

mintzatu zen.  

 

 

(Argazkia, Manuel Castells) 

 



5. Oteiza eta hilargiaren begiraleak 

 

Nork esango zigun madrildar peto-peto batek hitz egingo zigula Oteizaren arteari buruz 

euskaraz? Gure harridurarako horixe bera gertatu zen apirilaren 6an. Juan Arana Madrilen jaio eta 

bertan burutu zuen bere Filosofia graduazioa. Bertan ere euskaldundu zen. Azkeneko urteak Renon 

(AEB) eman ditu Oteizari buruzko testi bat burutzen Joseba Zulaika antropologoaren 

zuzendaritzapean, Nevadako Unibertsitateko Center for Basque Studies delakoan.  

Oteizaren ideologia Erromantizismo batetik abiatzen dela frogatzen ahalegindu zen Juan Arana eta 

hutsa, protekzio-borobila, aska eta horrelako kontzeptu giltzarriak erakusten ere saiatu zen 

Oteizaren hainbat eskulturen irudien bidez, betiere.  

 

Argazkia, Manuel Castells 

 

 

 

 

 



 

 

  

 

 


